
ԱՐԱՄ ԳՅՈՒՐՋՅԱՆ

Հասկացի՜ր, մարե՛, ո՞վ, եթե ոչ ես...

• Մարե

Մարե

1.  Am        		  E
Մարե՛, արշալույսը մռայլ է այսօր.
Dm                       Am
Հրդեհ է կրկին դաշտերում հայի։
Am              		  E   
Մարե՛, գնում եմ, կոչվեմ կամավոր՝
Dm                    E                    Am
Հանուն գոյության մեր չքնաղ երկրի:
Կրկներգ
A7				                      Dm
Դու պիտի սպասես, բայց, տե՛ս, չարտասվես.
E                                Am               
Լեռները հայոց մեր վահանն են կուռ:
Dm                         Am
Հասկացի՜ր, մարե՛, ո՞վ, եթե ոչ ես,
E                              Am   
Ձեռքդ դի՛ր գլխիս, օրհնությունդ տո՜ւր:
2.
Մարե՛, ոսոխին չի ներվի ոչինչ.
Հիշելու ենք միշտ սպանված գարունը։
Մարե՛, մեր կռիվն արդար է և ճիշտ,
Օտար բարբարոս չի գա մեր տունը:
Կրկներգ
3.
Մարե՛, այս կռվում երկինքն առավել է ջինջ,
Ասես լուսավոր իմ մանկությունը,
Հաղթանակն է մոտ, համբերի՜ր մի քիչ,
Խնդությամբ շուտով կլցվի տունը:
Կրկներգ

4.
Մարե՛, ես չեմ գա… ների՜ր, մի՜ սպասիր,
Պետք է պինդ մնաս, հանկարծ չարտասվես.
Մարե՛, ազա՜տ է երկիրը հայի,
Դու պետք է դեռ շատ գարուններ տեսնես:

5.
Մարե՛, դու պետք ես իմ մանուկներին,
Դու պիտի ոգին հայոց ապրեցնես։
Լեռները հայոց իմ վկան են լուռ,
Հասկացի՜ր, մարե՛, ո՜վ, եթե ոչ ես,
Հասկացի՜ր, մարե՛, ո՜վ, եթե ոչ ես...

